
Igls davos deis digl onn 2022 ò l'URGC tutgia en teratrembel. Igl uffezi federal da statistica ò 

classifitgia las dus regiuns digl Grischun Central scu regiuns tudestgas. Per noss'uniun treis 

deis siva la seira da Nadal en scandal. 

Nous vagn spertamaintg contacto la Lia e tschartgea lour collavuraziun.  

Ancunter anor forsa betg grond visibel, ma davos las culissas vainsa fatg bler chels deis. E-

mails e telefonats an tot las direcziuns, ma er spert la desolaziun tgi cefras sa laschan betg 

midar. 

Cunzont erans irritos, tgi las staticas federalas lavouran betg cun las mademas cefras scu igl 

cantun schi vo per la decisiun: è en territori rumantsch u tudestg. 

Las reacziuns dalla populaziuns eran pero plaschevlas. Uscheia resta igl facit: La populaziun 

dalla Val Schons e digl Surses sa meida. Ma els sustignan igl rumantsch e s'on s'exprimia 

ainten las medias scu er medias socialas, cleramaintg per esser rumantschs. 

Tge cletg era betg igl antier onn uscheia turbulent. Antschet ò igl onn cun la radunanza 

generala manada l'amprem'eda dalla nova suprastanza. Nous vagn s’antupo an circa 20 

commember:as ainten l'ustareia Arlos a Savognin. Pia Plaz ò sustignia nous cun 

en’interessanta infurmaziun pertutgond l'organisaziun digl Sulom. Siva dalla RG ògl alloura do 

en aperitiv cun bungs barats. Igls commembers on stimo tgi Urezza Famos e Diego Deplazes 

eran scu delegaziun dalla Lia a Savognin. 

Betg schi plaschevel era chella seira la disdetga digl revisour e l'infurmaziun tgi noss’actuara 

demissiunescha da sia carica siva dalla radunanza generala igl 2023. 

Uscheia ischans igl mument er siva d'en onn anc alla tschertga d'en:a revisour:a scu er d'en:a 

actuar:a. 

Nous vagn gia 5 saseidas durant igl onn, noua tgi vagn decidia tge projects tgi lagn sustigneir. 

Igls suandonts projects sotsilvans e sumirans vainsa sustignia finanzialmaintg: l’applicaziun 

vocabulari per telefonigns, Imageneria SA Donat, Igl mieus Pignia da Mengi Mani, igl Calender 

per mintga gi, Benedetto Vigne 'benni & others II'. 

Pi anavant dattigl an collavuraziun cun la Lia per mintga nov naschia an nossas regiuns en 

regal cun en codeschign rumantsch. 

Schi gio igls pitschens vignan mutivos da liger codeschs rumantschs dovrigl er adegna puspe 

nova lectura. Per l'egna vainsa translato igl codesch Semperverd da surmiran per sotsilvan. E 

per unfants pi giovens 'Gronds per pitschens' da rumantsch grischun per surmiran. 



En grond project litterar tgi vagn sustignia era er igl codesch 'Da se cò', noua tgi Linard 

Candreia ò rimno prosa digl surmiran. Nous vagn er dastgea piglier part alla vernissascha e 

grazia a chegl, dastgea preschentar noss'uniun avant en public pi grond. 

I marscha adegna bler tar nossas antupadas dalla suprastanza. Chest onn vainsa mess la peisa 

sen l'organisaziun da noss'uniun. Scu suprastanza giovna vainsa defini nossas fegnameiras e 

reorganiso la cultura da sedutas. Chegl er grazia alla nova cunvigna cun la Lia. 

Cun schlantsch vurdainsa segl onn nov e savagn tgi er chest onn ans spetga l'egn u l'otra 

sfeida e cumbat. Ma er la speranza tg'igls projects cun gliout cun bungas ideas peglia 

suramang 

 


